
«Հայաստանի Հանրապետության կառավարության 2017 թվականի հոկտեմբերի 5-ի N1318-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների

	1. 
	ՀՀ ֆինանսների նախարարություն
20.12.2019թ.
N01/2-3/21143-2019
	Նախագծերի վերաբերյալ դիտողություններ և առաջարկություններ չկան։
	Ընդունվել է ի գիտություն
	

	2. 
	ՀՀ էկոնոմիկայի նախարարություն
20.12.2019թ.
N01/13087-2019
	Նախագծերի վերաբերյալ առաջարկություններ և առարկություններ չկան:
	Ընդունվել է ի գիտություն
	

	3. 
	ՀՀ արդարադատության
նախարարություն
16.01.2020թ.
N/27.0.01/457-2020
	1. «Հայաստանի Հանրապետության կառավարության 2017 թվականի հոկտեմբերի 5-ի N 1318-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի /այսուհետ՝ Որոշում/ 1-ին կետի 1-ին ենթակետի «դ» պարբերությունում պարբերաբար կիրառվում է «unix timestamp» եզրույթը: Այս առումով հայտնում ենք, որ անհրաժեշտ է տալ վերոնշյալ եզրույթի սահմանումը՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 3-րդ մասի դրությները, համաձայն որոնց՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է
	[bookmark: _GoBack]Նախագծի 1-ին կետի 1-ին ենթակետում կատարվել է համապատասխան լրացում, որով տրվել է «unix timestamp» հասկացության սահմանումը:

	4. 
	
	2. Որոշման 1-ին կետի 2-րդ ենթակետի «բ» պարբերության «իրավասու ղեակավար անձի» բառերը առաջարկում ենք փոխարինել «ՀԴՄ կիրառող կազմակերպության ղեկավարի» բառերով՝ հաշվի առնելով Հայաստանի Հանրապետության կառավարության 2017 թվականի հոկտեմբերի 5-ի N 1318-Ն որոշմամբ սահմանված N3 հավելվածի 15-րդ կետի դրույթները, որոնց բովանդակային վերլուծությունից պարզ է դառնում, որ ՀԴՄ-ի անսարքության մասին սպասարկման կենտրոնին տեղեկացնելու իրավասությունը պատկանում է ՀԴՄ կիրառող կազմակերպության ղեկավարին, ինչպես նաև «Նորմատիվ իրավական ակտերի մասին օրենքի 15-րդ հոդվածի 2-րդ մասի դրույթները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է ի գիտություն
	Հարկ է նշել, որ ՀՀ կառավարության 2017 թվականի հոկտեմբերի 5-ի N1318-Ն որոշմամբ սահմանված N3 հավելվածի 15-րդ կետի համաձայն՝ «ՀԴՄ-ի աշխատանքի ընթացքում անսարքություն հայտնաբերելիս` պատասխանատու անձը պարտավոր է անջատել ՀԴՄ-ն և դրա մասին անհապաղ տեղեկացնել իր ղեկավար անձին, որն սպասարկման կենտրոնին տեղեկացնում է ՀԴՄ-ի անսարքության մասին:», հետևաբար 16-րդ կետում կիրառվող «իրավասու ղեակավար անձ» հասկացությունը վերաբերում է 15-րդ կետում նշված՝ «պատասխանատու անձի ղեկավար անձին», որը ոչ բոլոր դեպքերում է հանդիսանում «ՀԴՄ կիրառող կազմակերպության ղեկավար»:



